
Arno XIDIRBEQIŞVILI:  
Bu gün Azərbaycan dünya 

ölkələrinin ali registrinə daxildir
Bu, Prezident İlham Əliyevin dövlət xadimi və 

ölkəsinin lideri kimi böyük qələbəsidir

Ekspert qeyd edib ki, Prezident 
İlham Əliyev müsahibələrində vur-
ğulayıb ki, Azərbaycan beynəlxalq 
təşkilatlarda və ittifaqlarda yalnız 
kiməsə xoş gəlmək üçün iştirak 
etməyəcək: “Onun üçün əsas meyar 
istənilən layihənin Azərbaycan xalqı-
na verəcəyi səmərədir. Ona görə də 
Azərbaycan Prezidentinin Davosda 
Dünya İqtisadi Forumunda iştirakı 
konkret məqsədlərə xidmət edir”.

 Politoloq əlavə edib ki, 
Azərbaycan bir çox səbəblərə görə 
forum iştirakçılarının əksəriyyəti üçün 
maraq doğururdu: “Məsələ ondadır 
ki, Ermənistanda mövcud olan si-
yasi və iqtisadi durğunluq, eləcə də 
Gürcüstandakı siyasi qeyri-stabillik 
fonunda Azərbaycan regionun qeyd-
şərtsiz liderinə çevrilib. Bunda əsas 
rolu vətəndaşların rifahına yönəlmiş 
müasir milli dövlət modeli yaratmış 
Prezident İlham Əliyevin sayəsində 
əldə olunan sabitlik oynayıb. 
Azərbaycanın neft ölkələri arasında 
rolu kəskin artdıqdan sonra Prezident 
İlham Əliyev daha da irəli gedib. Bunu 
İlham Əliyevin Davosdakı görüşləri 
təsdiq etdi. İnnovativ texnologiyalar, 
bank sektoru, sosial, iqtisadi, demoq-
rafik, iqlim, sənaye və texnologiya 
layihələrinə investisiyalar müasir 
Azərbaycanın rəhbərinin prioritetləri 
arasındadır”.

A.Xidirbeqişvili bildirib ki, 
Azərbaycan məlum səbəblərdən 
qarşılıqlı maraq kəsb edir – bu, 
onun Vaşinqton və ya Moskvadan 
razılıq gözləmədən öz məsələlərini 
müstəqil həll edən və özünü təmin 
edə bilən ölkə olmasıdır: “Buradan 
Azərbaycanın dünya ölkələrinin ali 
registrinə daxil olan ölkə kimi siyasi 
statusu formalaşır.

Mən elə bir hal xatırlamıram ki, 
Azərbaycan nəinki tənqid olunsun, 
həm də hansısa səhvi qeyd edilsin. 
Nə Avropa və ABŞ, nə də bu hallarda 

ehtiyatlı olan Rusiya Azərbaycanı 
tənqid üçün imkan tapmır və bu, 
Prezident İlham Əliyevin dövlət 

xadimi və ölkəsinin lideri kimi böyük 
qələbəsidir”.

“Xalq qəzeti”

Azərbaycan Prezidenti İlham Əliyevin Rusiyanın 
“Rossiya-24” televiziya kanalına müsahibəsi

Aparıcı: “OPEC+” bu gün neftin 
ədalətli qiymətini müəyyənləşdirməyə 
kömək edən çoxtərəfli əməkdaşlığın 
uğurlu formatıdır. Neft bazarının 
iştirakçıları arasındakı sövdələşmə 
öz səmərəsini göstərdi. Onu uzat-
maq gərəkdir. Bu fikirləri kanalımıza 
müsahibədə Davos Forumunun kulu-
arlarında Azərbaycan Prezidenti İlham 
Əliyev söyləyib. 

– Yaxın Şərqdə müşahidə olu-
nan gərginlik nəzərə alınmaqla bu il 
neftin qiymətinin hansı dinamikasını 
gözləmək olar?

– Proqnoz vermək çətindir. 
Düşünürəm ki, qiymətlərin bugünkü 
səviyyəsi həm istehsalçıları, həm də 
istehlakçıları qane edir. Azərbaycana 
gəldikdə, bu il bizim büdcəmizdə 
neftin bir barrelinin qiyməti 55 dollar 
nəzərdə tutulub. Lakin indi qiymət xeyli 
yüksəkdir. Buna görə də düşünürəm 
ki, əgər hər hansı forsmajor vəziyyət 
yaranmasa, qiymət 55-65 dollar dia-
pazonunda qalacaq. Üstəlik, “OPEC+” 
formatı çox səmərəlidir və Azərbaycan 
bu formatın işində fəal iştirak edir. Biz 
öz üzərimizə götürdüyümüz öhdəliklərlə 
əlaqədar hasilatı azaldırıq və mahiyyət 
etibarilə bu gün OPEC-ə daxil olma-
yan ölkələr də özlərini OPEC üzvləri 
kimi aparırlar. Buna görə də “OPEC+” 
çoxtərəfli əməkdaşlığın olduqca uğurlu 
formatıdır və bizim fikrimizcə, mahiyyət 
etibarilə, bu gün neftin qiymətinin 
ədalətli olduğunu müəyyənləşdirib.

– Sizin fikrinizcə, “OPEC+” sazişi-
nin müddətini uzatmaq lazımdırmı?

– Əlbəttə, bu məsələ ən yaxın vaxt-
larda müzakirə ediləcək. Lakin hesab 
edirəm ki, konkret nəticələr gördüyü-
müzü nəzərə alaraq bunun müddətinin 
uzadılması, əlbəttə, məqsədəuyğundur. 
Çünki müddət uzadılmasa, bazarın necə 
reaksiya verəcəyini bilmirik, yenidən 
müxtəlif spekulyativ meyillər yara-
na bilər. Buna görə hesab edirəm ki, 
müddətin uzadılmasının əhəmiyyəti var.

– Sizcə, bu gün dünyada 
çoxqütblülük əlamətləri varmı?

– Şübhəsiz, bu gün dünya məhz 
çoxqütblü dünya kimi inkişaf edir. Bir 
neçə güc mərkəzi var. Əlbəttə, bizi nara-
hat edən məsələlər var – regionumuzda 
gərginliyin artması. Lakin biz müsbət 
dinamikanı da görürük, əvvəllər bu cür 
sıx qarşılıqlı fəaliyyəti olmayan ölkələr 
bu gün demək olar ki, müttəfiqlər kimi 
hərəkət edir və regional sabitliyə böyük 
töhfə verirlər. Buna görə də çoxqütb-
lü dünya artıq reallıqdır. Düşünürəm 
ki, bu meyillər getdikcə daha da 
möhkəmlənəcək. Bu, müsbət haldır, 
çünki bu, dünyada sabitliyə zəmanətdir.

– Hər halda, dünyada ölkələrdən 
birinin daha çox birqütblü dünyaya 
meyil etməsi əlaməti yoxdurmu?

– Bilirsiniz, iri ölkələrin həmişə 
öz hüdudlarından kənarda maraqları 

olur və hər ölkə özü üçün daha yaxşı 
şəraitə nail olmaq, öz təsir dairəsini 
genişləndirmək istəyir. Burada təzə 
heç nə yoxdur. Biz bunu əsrlərboyu 
müşahidə edirik, sadəcə, müxtəlif inten-
sivlik dərəcəsi ilə. Buna görə məsələ 
bunda deyil, bugünkü dünya nizamının 
konstruksiyası, o cümlədən beynəlxalq 
münasibətlərin konstruksiyası çoxqütb-
lülüyü nəzərdə tutur. BMT Təhlükəsizlik 
Şurasının daimi üzvlərinin tərkibinə 
baxsaq, bu, artıq dünyanın çoxqütblü-
lüyünün əksidir. Daimi üzvlərdən birinin 
razılığı olmadan heç bir qərar qəbul 
edilə bilməz. Buna görə də düşünürəm 
ki, ölkələr özləri üçün birqütblülüyü 
təmin etməyə çalışmamalı, əksinə, hamı 
üçün sərfəli olan əməkdaşlıq elementləri 
tapmalıdırlar.

– Azərbaycan Belarus Respubli-
kasını neftlə təchiz edəcəkmi?

– Bilmirəm. Bu sual mənə deyil, 
yəqin ki, Neft Şirkətinə aiddir. Bir neçə il 
bundan əvvəl biz Belarusu neftlə təchiz 
edirdik və sonradan Belarus tərəfinin 
təşəbbüsü ilə bu proses dayandırılmış-
dır. Əgər yenidən belə ehtiyac yaran-
sa, Azərbaycan Dövlət Neft Şirkəti bu 
məsələni nəzərdən keçirəcək. Bu gün 
“SOCAR Traiding” şirkəti ən iri treydinq 
şirkətlərindən biridir və onun satdığı 
neftin çox hissəsi Azərbaycanda hasil 
edilməyən neftdir. Buna görə, sırf tex-
niki baxımdan Azərbaycan şirkəti nefti 
istənilən yerə tədarük edə bilər. Lakin 
qiymət məsələsi, logistika məsələsi, 
kontrakt öhdəlikləri ilə bağlı məsələ – 
bütün bunlar müvafiq şirkətlər arasında 
müzakirə edilməlidir.

– Çox sağ olun.

– Sağ olun. 

AZƏRTAC

Sumqayıt şəhərinin qəsəbələrində və  
yeni yaşayış massivlərində avtomobil yollarının  

əsaslı təmiri ilə bağlı tədbirlər haqqında
Azərbaycan Respublikası Prezidentinin Sərəncamı

Azərbaycan Respublikası Konsti-
tusiyasının 109-cu maddəsinin 32-ci 
bəndini rəhbər tutaraq qərara alıram:

1. Sumqayıt şəhərinin 
qəsəbələrində və yeni yaşayış 
massivlərində avtomobil yollarının 
əsaslı təmiri məqsədilə Azərbaycan 
Respublikasının 2020-ci il dövlət 

büdcəsində nəzərdə tutulmuş 
Azərbaycan Respublikası Preziden-
tinin ehtiyat fondundan Azərbaycan 
Avtomobil Yolları Dövlət Agentliyinə 
6,4 milyon (altı milyon dörd yüz min) 
manat ayrılsın.

2.  Azərbaycan Respublikasının 
Maliyyə Nazirliyi bu Sərəncamın                    

1-ci hissəsində göstərilən məbləğdə 
maliyyələşməni təmin etsin.

İlham ƏLIYEV 
Azərbaycan Respublikasının 

Prezidenti

Bakı şəhəri, 27 yanvar 2020-ci il

Gürcüstanlı politoloq Arno 
Xidirbeqişvili bildirib ki, 
Prezident İlham Əliyev 

Azərbaycanın xarici siyasətində 
“əsas qələbə deyil, iştirakdır” 
idman prinsipini bölüşməyən 
praqmatik siyasətçidir.

�� Azərbaycan Respublikasının Prezidenti İlham Əliyev 
yanvarın 20-də Dünya İqtisadi Forumu çərçivəsində Davosda 
Rusiyanın “Rossiya-24” televiziya kanalına müsahibə 
verib. “Rossiya-1” və “Rossiya-24” kanalları dövlətimizin 
başçısının müsahibəsini yayımlayıb. AZƏRTAC “Rossiya-24” 
televiziya kanalında yayımlanan müsahibəni təqdim edir. 

Hicran

